
Wybierz jeden temat i napisz wypracowanie. 

Тема 1. На основі даного урывка тексту передстав проблем і порозважай над ним. 
Выкорыстай тезу і думкы автора  і однес ся до інчого тексту культуры. 
Твоя працa повинна чыслити не менше як 300 слів. 

Петро Мурянка 

Што то є совіст, або по народному – сумліня 

Совіст за енциклопедичном дефініцийом то моральне почутя, в якым выявлят ся 
чловеча самооціна одповідньости дій в однесіню до принятых в суспільстві  
і перетвореных во внутрішні переконаня норм моральности.  

Мудре то – ні? Та виджу по Вашых очах, чую по Вашых серцях, же хоц то мудре, має 
ся  Вам оно – як і мі – якiсе тупе, мертве, зимне як камін. Ани кус не такє як совіст, ци 
речы – не по книжному, церковному, а по народному – сумліня. 

І кєд бы іщы вернути до енциклопедичности, і передставити за ньом – дайме на то – 
слово „пожар”, буде там стояло: „Пожар – спаляня ся предметів не презначеных до 
спаліня”. І признате – тото уж чысто без выразу. Бо пожар – стихія, то вістник нещестя, 
то носитель чловечого болю, то... знате зрештом сами што то пожар, хоц Вам може  
і рідна хыжа не згоріла... (Выбачте, але і сам здогадал єм ся, вкусил в язык, бо необачні 
єм оне вырюк. Адже вшыткым нам, і то не енциклопедичні, згоріла рідна хыжа, рідна 
Лемковина.) 

За тото в скобках не нас повинно грызти сумліня, хоц... ци зробили мы достаточні 
достаточно жебы двигнути з попелищ нашу хыжу, наш прадідній, вітцівскій двір?! Нашу 
Вітчызну! 

...Што то сумліня? Так направду, од серця. (Поправлям – од серця, адже сумліня сідит 
радше не в голові, а в серци, ци деси близко него, в каждым буд разі – в грудьох; тяжко 
нам дыхати, кєд нас мучыт, або як вшыткы звыкли гварити, „грызе” сумліня.) 

Сумліня то внутрішній голос, котрий звідує нашу голову (яка старат ся одповісти – 
і аж товды мы полны яко „мы”, бо рукы, ногы і решта членів ся ту не чыслят) – ци, дайме 
на то:  

Посвятили мы нашым дітям цілых себе, жебы пак они могли называти ся дітми. 
Нашыма. І одворотні: Ци в належытій мірі вшанували мы, або (кєд маме іщы тото щестя) 
– шануєме своіх Родичів? Ци оддали, або оддаєме чест належну Вітцю і Матери, хоцбы
лем зато, же годны мы были дітхнути Світ? 

Ци?.. Такых „ци” сумліня задає през жытя без чысла. В однесіню до ближніх, сусідів, 
соспільства, Церкви, Народу. Вітчызны. Тепер звідат ся нас Сумліня раз іщы – ЦИ?!... 

П. Мурянка, Што то є совіст, або по народному – сумліня,  [в:] Пред нами повселюдний спис – Голос 
Совісти, Выданя принагідне, але не обоятне, Крениця-Лігниця 2002, c. 1–2. 

Тема 2. Зроб порівнуючу аналізу і інтерпретацию вершів. Твоя праца повинна 
чыслити не менше як 300 слів. 

Миколай Коневал 

Споминка на Талергоф 

В Талергофі, в чужым краю 
Страждают Русины, 
Мучены там, катуваны, 
А вшыткы без вины. 

Чом то, Боже!? 
Чом так терплят, 

Чом сут катуваны? 
В чужым краю, в чужым світі, 
Далеко од мамы? 

То за своє, рідне слово! 
За свій святий обряд, 
То за свою отчызну – 
За ню они терплят. 

Не прилетит жаден пташок, 
Ни голуб почтовий – 
Як там дома отец, мати, 
Жебы він ім повіл. 

Терплят вітці в Талергофі, 
Ждут діти маленькы. 
Вшыткы они замучены! 
Чом так терплят Лемкы? 

Божа воля? Божа сила? 
Чом Лемкы страждают? 
Чом не годны республикы, 
Кєд інчы єй мают! 

*** 
Рокы ідут, рокы летят, 
Гнет і нас не стане. 
Але памят Талергофа 
В нас на все остане. 

М. Коневал, Споминка на Талергоф, [в:] ред. П. Трохановскій, Бесіда Нр 2 (113),  
Крениця-Лігниця 2010, с. 19. 

Петро Мурянка 

Пісня Талергофців 

В Талергофі на чужыні 
Гыне рускій нарід, 
За Вітчызну улюблену 
Зносит тяжкы кары. 

Слезы щыры, слезы чысты 
Течут потоками, 
Стражде Русин на чужыні 
Медже ворогами. 

Ой, прилетте до нас пташкы 
Серед той болести 
І знад Сану, знад Попраду 
Вістку нам принесте. 

Кєд вернете – оповісте 
Як ту нарід конат, 
Най остане жывым внукам 
Памят вічна по нас. 

П. Мурянка, Пісня Талергофців, [в:] ред. П. Малецкій, А. Трохановскій, Пісні і сьпіванкы Петра 
Мурянкы, Ґорлиці 2012, с. 65–66. 

Tabelę wypełnia egzaminator! 
  
  Liczba punktów Suma Uzasadnienie przyznania 0 punktów 

w
yp

ow
ie

d
ź 

ar
gu

m
en

ta
cy

jn
a 

A. 0  −  3  –  6  −  9 
 

 

B. 0  −  3  –  6  −  9  

in
te

rp
re

ta
cj

a 
po

ró
w

na
w

cz
a 

A. 0  –  2  –  4  −  6 
 

 

B. 0  –  4  –  8 − 12  

 C. 0  –  2  
 D. 0  –  3  −  6  
 E. 0  –  1  −  2  
 F. 0  –  2  −  4   
 G. 0  –  2  −  4  
 H. 0  –  2  −  4  

